
INFANNDU AKTAR

Hu pjacir tieghi i naghti dan il-messagg gasir ta’ merhba lill-istudjuzi u l-mistiedna kollha li
ged jiehdu sehem fil-konferenza tal-lum. Din il-laggha taghna ghandha I-ghan li
tikkontribwixxi fir-riflessjonijiet li ghaddejjin b’dan il-perjodu bejn iz-zewg Sinodi dwar 1-
isfidi kulturali u pastorali attwali ghaz-zwieg u I-familja fl-Ewropa.

Fil-prezenza ta’ teologi, bhala Isqof nixtieq nesprimi l-gratitudni u l-apprezzament tieghi
ghax-xoghol prezzjuz taghkom. Hi l-vokazzjoni taghkom, f’komunjoni mal-Magisteru, li
tiksbu “gharfien dejjem ikbar tal-Kelma ta’ Alla li nsibu fl-Iskrittura mnebbha u mghoddija
lilna mit-Tradizzjoni hajja tal-Knisja”.! Din il-Konferenza hi pass fid-direzzjoni t-tajba biex
naghtu servizz lil hutna bid-dawl ta’ dik il-Verita li tehlisna u ddawwal il-Knisja biex
ixxandar il-Vangelu tal-Ferh u l-hniena. It-tiftix teologiku taghkom hu essenzjali biex
nistghu nindirizzaw l-isfidi li ged thabbat wi¢cha maghhom il-hajja taz-zwieg u l-familja,
ghax dak li 1-Knisja ghandha bzonn fis- “synodus” li jmiss hu li taghti twegibiet godda li
ghandhom I-gheruq taghhom fil-Kelma ta’ Alla, fidili lejn it-Tradizzjoni tal-Knisja, u
kreattivi. Ftit 1i xejn jiswa li niltagghu flimkien semplicement biex intennu dak li hu ga
maghruf. Hi mehtiega riflessjoni teologika profonda fil-Knisja, ghax kif jistqarr il-Koncilju
Vatikan II, dan jghin biex “sew il-hwejjeg, sew il-kliem li t-Tradizzjoni tghallem jinftiehmu
ahjar” (Dei Verbum, 8).

Imma biex nistghu naghtu twegibiet konkreti, irridu 1-ewwel inkunu f’kuntatt mal-esperjenza
konkreta tal-familji taghna. Ghalhekk nagbel hafna mal-punt tat-tluq ta’ din il-Konferenza: 1-
esperjenza konkreta tal-isfidi 1i ged ihabbtu wi¢¢chom maghhom iz-zwieg u I-familja fil-
kontinent taghna. Irridu nharsu b’attenzjoni u hniena lejn is-sitwazzjonijiet li 1-familji ged
isibu ruhhom fihom illum il-gurnata. Halluni nikkwota dak li diga esprimejt fl-ahhar Sinodu:
“Il-kreattivita fil-lingwagg u fl-imgiba pastorali mal-persuni 1li jsibu ruhhom
f’sitwazzjonijiet pastorali diffi¢cli mhix semplic¢i bidla minn barra, imma titlob li nfittxu
twegibiet godda u metodi pastorali li nistghu anki niksbuhom minn Missirijiet il-Knisja. Hu
f’waqtu li nistudjaw dawn is-sitwazzjonijiet b’reqqa teologika u spirtu pastorali biex
nistghu naslu ghal soluzzjonijiet pastorali msejsa fuq approfondimenti duttrinali”.

Xi whud jibzghu li din l-esperjenza Sinodali kapaci thezzez il-qafas b’sahhtu tat-taghlim tal-
Knisja fuq iz-zwieg u I-familja. Jien nahseb li dak li fil-verita ghandna nibzghu minnu hu r-
rezistenza taghna ghall-Ispirtu s-Santu li jmexxi lill-Knisja: biza’ li ghandhom ihossuh dawk
kollha li jhobbu lil Kristu u lill-Knisja tieghu — dak it-timor Domini li hu l-initium sapientice
(ara Salm 111:10). Quddiem Alla, ilkoll kemm ahna jehtieg niflu I-kuxjenza taghna biex

! CDF, Donum veritatis, par. 6.



dejjem nibgghu nzommu gherugna fil-Mulej u nhallu r-riflessjonijiet u l-proposti taghna
jiddawlu mill-imhabba sinciera u vera lejH u lejn il-Knisja tieghu.

Meta nirrifletti fuq dan il-mument fl-istorja tal-Knisja, ghandi l-impressjoni li din I-
esperjenza Sinodali mhix biss dwar iz-zwieg u 1-familja, imma dwar il-Knisja nfisha u kif
ghandna nghixu s-sejha taghna ta’ ahwa fi Kristu. Din l-imhabba fraterna tista’ tghinna
nghixu skont l-assjoma Pawlina maior est charitas: fuq kollox, tirbah l-imhabba (ara 1 Kor
13:13). Ghalhekk din il-Konferenza mhix biss mument “akkademiku” imma laqgha bejn I-
ahwa li jhobbu lil Kristu u jridu jagduh. Jien ma tbezzaghnix Knisja li, kif taghmel familja,
tistagsi lilha nfisha dwar kif ghandha tipprietka 1-Vangelu fid-dinja tal-lum. Iktar nibza’
minn Knisja li tieqaf tmidd passi godda fil-vjagg taghha, imdawla mill-Ispirtu s-Santu, li
jista’ jwassalna ghal gharfien dejjem gdid u shih tal-verita. Ghalhekk, il-prezenza taghkom
illum taghmilli 1-qalb u tfarragni. Jehtieg nibgghu mexjin b’kuragg u kreattivita.

Ghalhekk ilkoll kemm ahna ghandna nsejhu fuq il-Knisja taghna I-Ispirtu tal-Verita li hu
wkoll 1-Ispirtu tal-Imhabba u 1-Komunjoni. Nitnikket meta niltaga’ ma’ sacerdoti u lajci li
ghandhom imhabba u dedikazzjoni kbira lejn il-Mulej u lejn il-Knisja tieghu, u dawn jghiduli
li jhossuhom imhawda u diZorjentati mir-riflessjoni u d-diskussjoni teologika li ghaddejja
bhalissa dwar l-isfidi pastorali li ghandha quddiemha I-familja. Nistqgarr 1i kultant dan id-
dizorjentament gej minn vizjoni ta’ Knisja magsuma bejn zewg opposti: il-konservattivi u 1-
progressivi 1i jakkuzaw lil xulxin b’asserzjonijiet hziena u foloz. Waqt li nfakkar fit-
tentazzjonijiet li 1-Papa Frangisku semma fl-ahhar diskors tieghu fi tmiem is-Sinodu ta’
Ottubru li ghadda, u li jolgtu kemm lill-hekk imsejha konservattivi u kemm lill-progressivi,
ghandna nevitaw li “naghlqu” lil xulxin b’timbri li jgibu I-firda. Minflok, jehtieg nithabtu
lkoll kemm ahna biex inkunu tassew fidili lejn Kristu 1-Mulej u 1-Knisja tieghu, waqt li
nissoktaw fil-mixja taghna f’din id-dinja. Fi kliem iehor, dak li nixtieq naghfas fuqu hu li 1-
kompromess max-xejriet attwali u populisti hu haga u din ghandna nevitawha, wagqt li I-
fedelta lejn it-tnebbih tal-Ispirtu s-Santu hu haga ohra; xi haga li mhux biss ta’ min ifahharha,
imma mehtiega biex nistghu nwettqu l-missjoni taghna fix-xandir tal-Vangelu lill-bnedmin
kollha.

Kif jghidilna 1-Qdusija Tieghu 1-Papa, “il-Knisja trid tkun il-post tal-hniena moghtija b’xejn,
fejn kulhadd jista’ jhossu milqugh, mahbub, mahfur u mheggeg jghix skont il-hajja tajba tal-
Vangelu” (Evangelii gaudium, 114). Knisja hanina hi wahda li taghmilha possibbli ghal
kulhadd li jduq l-imhabba feddejja ta’ Sidna Gesu Kristu. Xi whud jafu jgisu l-enfasi fuq il-
hniena bhala sinjal ta’ Knisja li qed issir “sentimentali” u ¢¢ajpar il-vizjoni ta’ dak li hu Veru
u Tajjeb. Imma, Knisja li thenn hi dik li thabbar il-Verita b’qalb imbengla bl-imhabba ghall-
bnedmin. Il-hniena, lill-Knisja ma taghmilhiex vulnerabbli imma kredibbli, ghax hija 1-
Knisja li hi migruha bl-imhabba li tabilhaqq tista’ taghti xhieda tal-Qalb minfuda tal-
Imghallem taghha Gesu Kristu. 11-Papa Frangisku, ghal darb’ohra, jghidilna car u tond:
“Nippreferi Knisja migruha, feruta u mahmuga ghax tohrog fit-toroq, milli Knisja marida bl-
gheluq u bil-kumdita tac-certezzi li maghhom hi ggranfata” (Evangelii gaudium, 49). Il-vera
hniena, mhux talli mhix laxka, talli hi dak li 1-bnedmin, u b’mod partikulari I-familji taghna,
huma ghatxana ghalih biex jistghu jiltagghu mal-Mulej u 1-Feddej taghhom.

Naghlaq billi rrodd hajr lill-Fakulta tat-Teologija tal-Universita ta’ Malta u lis-Soc¢jeta
Ewropea tat-Teologi Kattoli¢i li organizzaw din il-Konferenza, u lill-E.T. il-President ta’
Malta li zammet il-patrocinju taghha.



It-talba tieghi hi li din il-gurnata tghinna nikbru fi Knisja li ssieheb lill-familji kollha fil-
laggha taghhom ma’ Sidna Gesu Kristu, it-Trig, il-Veritd, il-Hajja (ara Gw 14:6).

